
我的第一擺　      作者：洪耀書
人生有足濟第一擺，我教台語的第一擺是佇春社里活動中心的講台，教的對象是中國嫁來台灣的新娘，也道是一般人講的大陸新娘，雖然因毋八台灣話，不過，頭一擺教冊，總是會緊張。
我是排置第三個，相關的資料儘量去尋，認真拍拼嘛尋真濟，恐驚出叉（chhê）教無好勢。”金色”有予我一個建議，伊加陳老師講我會曉做詩，叫我『客鳥』彼首詩道愛準備，上課的時教因唸。
欲教進前一工，我準備資料拼暝工，詳詳細細看一遍，真驚到現場的時頭殼空空，講未對同。卜上台前，我安貼家己，用平常心看待道好，甭予家已傷大的壓力，則未咬字發音漏風。
　　上課起頭教青菜的名稱，發音合拼音做配菜，客鳥詩做鋪排，國語合台語攏總來，一點鐘的課程，雖然無真精采，但是反應復未外醜，真感謝老師予我即擺的機會，這嘛是一擺真難得的體驗，相信後擺若復有機會，我的進步應該會復較濟！
